КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Вӧрса посёлокъясысь либӧ военнӧй городокъясысь артмӧдан олан пунктъяслысь мудоръяссӧ индӧм серти комиссиялысь уджалан пӧрадок, а сідзжӧ Коми Республика мутасын меститчысь овмӧдчӧминлысь либӧ кар кытшлысь медшӧр план бала дасьтігӧн вӧр фонд муясысь олан пунктъясса муясӧ вуджӧдӧм могысь му участокъяслысь, кӧні меститчӧны вӧрзьӧдтӧм эмбур объектъяс, кутшӧмъяс вылӧ гражданалӧн да юридическӧй кывкутысьяслӧн лоисны инӧдъяс, мудоръяс

меститчанінсӧ индан пӧрадок вынсьӧдӧм йылысь
Россия Федерацияса кар стрӧитан кодекслӧн 24 статьяса 20 – 24 юкӧнъяс серти Коми Республикаса Веськӧдлан котыр шуис:
1. Вынсьӧдны Вӧрса посёлокъясысь либӧ военнӧй городокъясысь артмӧдан олан пунктъяслысь мудоръяссӧ индӧм серти комиссиялысь уджалан пӧрадок, а сідзжӧ Коми Республика мутасын меститчысь овмӧдчӧминлысь либӧ кар кытшлысь медшӧр план бала дасьтігӧн вӧр фонд муясысь олан пунктъясса муясӧ вуджӧдӧм могысь му участокъяслысь, кӧні меститчӧны вӧрзьӧдтӧм эмбур объектъяс, кутшӧмъяс вылӧ гражданалӧн да юридическӧй кывкутысьяслӧн лоисны инӧдъяс, мудоръяс меститчанінсӧ индан пӧрадок тайӧ шуӧм дорӧ содтӧд серти.

2. Тайӧ шуӧмыс вынсялӧ сійӧс официальнӧя публикуйтӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь



          
          Л. Максимова

Сыктывкар

2018 вося йирым тӧлысь 3 лун
431 №

ВЫНСЬӦДӦМА

Коми Республикаса Веськӧдлан котырлӧн

2018 во йирым тӧлысь 3 лунся 431 №-а шуӧмӧн

(содтӧд)

Вӧрса посёлокъясысь либӧ военнӧй городокъясысь артмӧдан олан пунктъяслысь мудоръяссӧ индӧм серти комиссиялӧн уджалан пӧрадок, а сідзжӧ Коми Республика мутасын меститчысь овмӧдчӧминлысь либӧ кар кытшлысь медшӧр план бала дасьтігӧн вӧр фонд муясысь олан пунктъясса муясӧ вуджӧдӧм могысь му участокъяслысь, кӧні меститчӧны вӧрзьӧдтӧм эмбур объектъяс, кутшӧмъяс вылӧ гражданалӧн да юридическӧй кывкутысьяслӧн лоисны инӧдъяс, мудоръяс меститчанінсӧ индан
ПӦРАДОК
1. Тайӧ Пӧрадокыс урчитӧ вӧрса посёлокъясысь либӧ военнӧй городокъясысь артмӧдан олан пунктъяслысь мудоръяссӧ индӧм серти комиссиялысь уджалан пӧрадоксӧ, а сідзжӧ Коми Республика мутасын меститчысь овмӧдчӧминлысь либӧ кар кытшлысь медшӧр план бала дасьтігӧн вӧр фонд муясысь олан пунктъясса муясӧ вуджӧдӧм могысь му участокъяслысь, кӧні меститчӧны вӧрзьӧдтӧм эмбур объектъяс, кутшӧмъяс вылӧ гражданалӧн да юридическӧй кывкутысьяслӧн лоисны инӧдъяс, мудоръяс меститчанін индан пӧрадоксӧ (водзӧ лӧсялӧмӧн – Пӧрадок, Комиссия).

2. Комиссия лоӧ коллегиальнӧй сӧвещательнӧй органӧн, аслас уджын сійӧ кутчысьӧ Россия Федерацияса Оланподулӧ, федеральнӧй оланпасъясӧ да Россия Федерацияса мукӧд нормативнӧй инӧда актӧ, Коми Республикаса Оланподулӧ, Коми Республикаса оланпасъясӧ да Коми Республикаса мукӧд нормативнӧй инӧда актӧ, тайӧ Пӧрадокӧ.
3. Овмӧдчӧминлӧн либӧ кар кытшлӧн меставывса асвеськӧдлан орган вынсьӧдӧ Комиссияӧ пырысьясӧс Комиссиялӧн уджӧ пырӧдчӧм вылӧ петкӧдлысьяслысь кандидатураяс серти факсимильнӧй, электроннӧй да мукӧд позяна связь средство отсӧгӧн воӧм вӧзйӧмъяссӧ тӧд вылӧ босьтӧмӧн.

Комиссияӧ пырӧны веськӧдлысь, веськӧдлысьӧс вежысь, секретар да Комиссияӧ пырысьяс, кодъяс пӧртӧны олӧмӧ ассьыныс уджнысӧ дон босьттӧг.

Комиссиялӧн уджӧн юрнуӧдӧ Комиссияӧн веськӧдлысь. Комиссияӧн веськӧдлысьӧн лоӧ овмӧдчӧминса, кар кытшса асвеськӧдлан органӧс петкӧдлысь.

Комиссияӧн веськӧдлысь юрнуӧдӧ Комиссиялӧн уджӧн, веськӧдлӧ Комиссиялӧн чукӧртчылӧмъяс вылын да кывкутӧ Комиссиялӧн удж бӧртасъясысь.

Сэк, кор Комиссияӧн веськӧдлысьыс абу, сылысь кывкутана могъяссӧ збыльмӧдӧ Комиссияӧн веськӧдлысьӧс вежысь.

Комиссияса секретар могмӧдӧ Комиссиялысь уджсӧ, юӧртӧ Комиссияӧ пырысьяслы чукӧртчылӧмъяс нуӧдан места да кад, Комиссияса чукӧртчылӧмъяслӧн сёрнитантор йылысь, оформитӧ Комиссиялӧн чукӧртчылӧмъяслысь сёрнигижӧдъяссӧ.
Овмӧдчӧминлӧн, кар кытшлӧн меставывса асвеськӧдлан орган могмӧдӧ Комиссиялысь уджсӧ котыртӧм, инӧд боксянь, документационнӧя да мукӧдногӧн.

4. Комиссияӧн уджмогъяс збыльмӧдӧм могысь, кутшӧмъясӧс урчитӧма Россия Федерацияса кар стрӧитан кодекслӧн 24 статьяса 22 юкӧнӧн, Комиссия видлалӧ меставывса асвеськӧдлан органсянь либӧ кар кытшсянь воӧм татшӧм документъяс да юӧр:

мутасъяслӧн, кутшӧмъясӧс вӧзйӧны вуджӧдны вӧрса посёлокъясысь, военнӧй городокъясысь артмӧдан олан пунктъясса муясӧ (водзӧ – артмӧдан олан пунктъяс), му участокъяслӧн, кӧні меститчӧны вӧрзьӧдтӧм эмбур объектъяс, кутшӧмъяс вылӧ гражданалӧн да юридическӧй кывкутысьяслӧн лоисны инӧдъяс, меститчанін да площадь (водзӧ – вуджӧдны вӧзъян мутасъяс);

артмӧдан олан пунктъяс, вуджӧдны вӧзъян мутасъяс юкӧнын Коми Республикаын муниципальнӧй юкӧнлысь мутас планируйтан вынсьӧдӧм документъясысь выкопировкаяс (вынсьӧдӧм йылысь нормативнӧй инӧда актлысь реквизитъяссӧ индӧмӧн);
артмӧдан олан пунктлӧн мутас стрӧитӧмлысь топыдлунсӧ – овмӧдчӧминлысь либӧ кар кытшлысь кар стрӧитӧм проектируйтан урчитӧм нормативъяс серти 30 прӧчентысь абу этшаджык (нормативнӧй инӧда актлысь реквизитъяссӧ да меставывса асвеськӧдлан органлӧн официальнӧй сайтысь ссылкасӧ, кӧні йӧзӧдӧма индӧм нормативнӧй инӧда актсӧ, индӧмӧн) овмӧдчӧминса, кар кытшса олысьясӧс овмӧдчӧминлӧн, кар кытшлӧн меставывса тӧдчанлуна объектъясӧн, социальнӧй, транспорт, коммунально-бытӧвӧй мога объектъясӧн, мутасъяс бурмӧдан объектъясӧн, овмӧдчӧминлӧн, кар кытшлӧн меставывса тӧдчанлуна мукӧд объектӧн этша вылӧ медпозяна могмӧдан тшупӧдӧн могмӧдан позянлунъяссӧ да овмӧдчӧминъясса, кар кытшъясса олысьяслы татшӧм объектъяслысь мутасын судзсянлунлысь уна вылӧ медпозяна тшупӧдлысь рӧштшӧт петкӧдласъяссӧ арталӧм да донъялӧм.
овмӧдчӧминъяслӧн, кар кытшъяслӧн медшӧр план балаяс серти вӧзйӧмъяс;

кар стрӧитӧм проектируйтан нормативъясӧн урчитӧм корӧмъясӧ кутчысьӧм могысь артмӧдан олан пунктъяссӧ дінмуса либӧ меставывса тӧдчанлуна объектъясӧн могмӧдӧмын финансово-экономическӧй позянлунъяссӧ донъялӧм;

вӧрса посёлок, военнӧй городок кольӧм либӧ бырӧдӧм йылысь да гражданаӧс правилӧяс серти, кутшӧмъясӧс урчитӧма “Россия Федерацияын меставывса асвеськӧдлӧм котыртан ӧтувъя принципъяс йылысь” Федеральнӧй оланпасӧн гражданалӧн чукӧртчӧм серти, мӧдлаӧ овмӧдӧм йылысь вӧзйӧмъяс дасьтігӧн олан пункт артмӧдӧм серти вӧрса посёлокын, военнӧй городокын олысьяслысь видзӧдлассӧ тӧд вылӧ босьтӧм серти бӧртасъяс;

чукыльӧсь мудоръяс абутӧмлун юкӧнын артмӧдан олан пунктлысь вӧзъян мудоръяссӧ туялӧм-видлалӧм артмӧдан олан пунктлӧн мудоръяслысь схемасӧ содтӧмӧн;
вӧрзьӧдтӧм эмбур объектъяс серти, кутшӧмъяс вылӧ гражданалӧн да юридическӧй кывкутысьяслӧн лоисны инӧдъяс, да мутасъяслӧн мудоръясын му участокъяс серти, кутшӧмъясӧс кӧсйӧны вуджӧдны, Вӧрзьӧдтӧм эмбурлӧн ӧтувъя канму реестрысь выписка;

мутасъяс мудоръясын, кутшӧмъясӧс кӧсйӧны вуджӧдны, му участокъяс серти канму вӧр реестрысь выписка;

мукӧд документ, кутшӧмъяс подулалӧны овмӧдчӧминъяслысь, кар кытшъяслысь медшӧр план балаяс серти вӧзйӧмъяссӧ.

5. Комиссиялысь чукӧртчылӧмъяссӧ нуӧдӧны овмӧдчӧминлӧн либӧ кар кытшлӧн меставывса асвеськӧдлан органлӧн водзмӧстчӧм серти. Овмӧдчанінлӧн либӧ кар кытшлӧн меставывса асвеськӧдлан орган индӧ Комиссиялысь чукӧртчылӧм нуӧдан кадпассӧ, кадсӧ да местасӧ. Комиссияса секретар факсимильнӧй, электроннӧй да мукӧд позяна связь средство отсӧгӧн юӧртӧ Комиссияӧ пырысьяслы Комиссиялысь чукӧртчылӧм нуӧдан лунӧдз 20 уджалан лунысь оз сёрджык юӧр да документъяс содтӧмӧн, кутшӧмъясӧс урчитӧма тайӧ Пӧрадоклӧн 6 пунктӧн.

6. Вӧрса посёлокысь, военнӧй городокысь артмӧдан олан пунктлысь мудоръяссӧ урчитӧм могысь му участоклысь мудоръяссӧ индігӧн Комиссия тӧд вылӧ босьтӧ:

олан пунктлысь мудоръяссӧ чукльӧдлыны позьтӧмлунсӧ;

олан пунктлӧн мудоръясӧ социальнӧй да коммунально-бытӧвӧй мога объектъяс, кутшӧмъяс могмӧдӧны тайӧ олан пунктын олысьясӧс, пыртӧм могмӧдӧмсӧ;

олан пунктлысь мутас стрӧитӧмлысь топыдлунсӧ 30 прӧчентысь оз этшаджыкӧн могмӧдӧмсӧ.

Сэк, кор урчитӧма Россия Федерацияса кар стрӧитан кодекслӧн 24 статьяса 26 юкӧнлӧн 3 пунктӧн, индӧм корӧмысь позьӧ кежны федеральнӧй олӧмӧ пӧртысь власьт органлӧн помшуӧм серти, коді збыльмӧдӧ вӧр йитӧдъяс юкӧнын контроль да дӧзьӧр серти, а сідзжӧ вӧр йитӧдъяс юкӧнын канму услугаяс сетӧм да канму эмбурӧн веськӧдлӧм серти уджъяс, Коми Республикаса Юралысьлӧн вӧзйӧм серти.

7. Комиссиялӧн чукӧртчылӧмыс инӧда, сэні кӧ эмӧсь Комиссияӧ пырысьясысь кык коймӧд пайысь абу этшаджыкӧн. Комиссияӧ пырысьяс, кодъясӧс индӧма Россия Федерацияса кар стрӧитан кодекслӧн 24 статьяса 20 юкӧнын, вермӧны пырӧдчыны Комиссиялӧн уджӧ заочнӧя Комиссиялысь чукӧртчылӧм нуӧдан лунӧдз 5 уджалан лунысь оз сёрджык кадколастӧ гижӧда вӧзйӧмъяс сетӧмӧн. Комиссиялысь вӧзйӧмъяссӧ, кутшӧмъясӧс урчитӧма Россия Федерацияса кар стрӧитан кодекслӧн 24 статьяса 22 юкӧнӧн, примитӧны Комиссияӧ пырысьяслӧн урчитан лыдысь унджык гӧлӧсӧн. Сэк, кор гӧлӧс лыдыс ӧтмында, вынаӧн лоӧ Комиссияӧн веськӧдлысьлӧн гӧлӧсыс, а сэк, кор сійӧ абу – Комиссиялӧн чукӧртчылӧм вылын веськӧдлысьлӧн.

8. Россия Федерацияса кар стрӧитан кодекслӧн 24 статьяса 22 юкӧнӧн урчитӧм вӧзйӧмъяс лӧсьӧдӧм серти Комиссиялысь помшуӧмсӧ оформитӧны Комиссиялӧн сёрнигижӧдӧн (водзӧ – Комиссиялӧн сёрнигижӧд).

9. Комиссияса секретар дасьтӧ Комиссиялысь сёрнигижӧдсӧ Комиссиялысь чукӧртчылӧм нуӧдан лунсянь 10 уджалан лунысь оз сёрджык кадколастӧ. Комиссиялӧн чукӧртчылӧмлысь сёрнигижӧдсӧ кырымалӧ Комиссияӧн веськӧдлысь либӧ морт, коді веськӧдлӧ Комиссиялӧн чукӧртчылӧм вылын. Сёрнигижӧдлысь копиясӧ ыстӧны Комиссияӧ пырысьяслы Комиссиялысь чукӧртчылӧмсӧ нуӧдан лунсянь 15 уджалан лунысь оз сёрджык.

10. Комиссиялысь помшуӧмъяссӧ да случайын, кутшӧмӧс индӧма тайӧ Пӧрадоклӧн 6 пунктса нёльӧд абзацын, быть колӧ босьтны учёт вылӧ овмӧдчӧминлысь, кар кытшлысь медшӧр план вынсьӧдтӧдз.

11. Комиссияса секретар Комиссиялысь сёрнигижӧд кырымалан лунсянь куим уджалан лун чӧжӧн ыстӧ сійӧс Коми Республикаса вӧр-ва озырлун да гӧгӧртас видзан министерствоӧ.

12. Коми Республикаса вӧр-ва озырлун да гӧгӧртас видзан министерство Комиссиялысь сёрнигижӧд босьтан лунсянь 20 уджалан лун чӧжӧн прӧверитӧ помшуӧмъяссӧ, кутшӧмъяс эмӧсь Комиссиялӧн сёрнигижӧдын сы серти, лӧсялӧны-ӧ найӧ Россия Федерацияса оланпастэчаслы да Коми Республикаса оланпастэчаслы.

13. Сэк, кор помшуӧмъясыс, кутшӧмъяс эмӧсь Комиссиялӧн сёрнигижӧдын, лӧсялӧны Россия Федерацияса оланпастэчаслы да Коми Республикаса оланпастэчаслы, Коми Республикаса вӧр-ва озырлун да гӧгӧртас видзан министерство Комиссиялысь сёрнигижӧд босьтан лунсянь 30 уджалан лун чӧжӧн дасьтӧ Комиссиялысь вӧзйӧмъяс вынсьӧдӧм йылысь инӧда актлысь бала да пыртӧ сійӧс Коми Республикаса Веськӧдлан котырӧн видлалӧм вылӧ.

14. Сэк, кор помшуӧмъясыс, кутшӧмъяс эмӧсь Комиссиялӧн сёрнигижӧдын, оз лӧсявны Россия Федерацияса оланпастэчаслы да Коми Республикаса оланпастэчаслы, Коми Республикаса вӧр-ва озырлун да гӧгӧртас видзан министерство Комиссиялысь сёрнигижӧд босьтан лунсянь 30 уджалан лун чӧжӧн бергӧдӧ Комиссиялысь сёрнигижӧдсӧ пасйӧдъяс содтӧмӧн Комиссияса секретарлы.

15. Пасйӧдъяс бырӧдӧм бӧрын, кутшӧмъяс лоисны Комиссиялысь сёрнигижӧдсӧ бергӧдӧм вылӧ подулӧн, Комиссияса секретар Комиссиялысь сёрнигижӧд кырымалан лунсянь куим уджалан лун чӧжӧн выль пӧв ыстӧ сійӧс Коми Республикаса вӧр-ва озырлун да гӧгӧртас видзан министерствоӧ.

16. Вӧзйӧмъясыс, кутшӧмъясӧс дасьтӧма Россия Федерацияса кар стрӧитан кодекслӧн 24 статьяса 22 юкӧн серти, вынсьӧдсьӧны Коми Республикаса Веськӧдлан котырӧн да официальнӧя публикуйтан лунсянь 10 уджалан лун чӧжӧн ыстысьӧны Коми Республикаса вӧр-ва озырлун да гӧгӧртас видзан министерствоӧн овмӧдчанінлӧн либӧ кар кытшлӧн меставывса администрацияӧн юралысьлы.

17. Тайӧ Пӧрадоклӧн 16 пунктӧн урчитӧм вӧзйӧмъяссӧ тӧд вылӧ босьтӧны овмӧдчӧминлӧн, кар кытшлӧн медшӧр планӧ пырысь олан пунктъясса мудоръяслысь карта да функциональнӧй зонаяслысь карта дасьтігӧн.
